Cyfarfod Pwyllgor Cyllid ac Amcanion Cyffredinol Nos Fawrth 26ain o Ionawr 2016,
 yn dilyn cyfarfod Eiddo yn Ystafell Glaslyn , Y Ganolfan , Porthmadog.

Presennol : Cynghorwyr Selwyn Griffiths (Cadeirydd), Simon Brooks, Carol Hayes, Gwilym Jones, R. Elwyn Thomas, Ken Williams, Richard Williams.
Ymddiheuriadau : Cyng. Gavin Buckley.

Croesawyd pawb i’r cyfarfod gan y Cadeirydd.
Roedd cofnodion 24ain o Dachwedd 2015 eisoes wedi eu derbyn yn gywir.
Archwilio’r cyfrifon.
Trafodwyd y fantolen. Cafwyd eglurhad gan y Clerc am rhai o’r costau gweinyddol a chymunedol. Trafodwyd yr amcangyfrif gwariant am weddill y flwyddyn ac y  gallai fod dipyn yn llai. Roedd y Clerc wedi ceisio nodi uchafswm gyferbyn a phob gwariant. Nododd y Cyng. Ken Williams pe bydd yr amcangyfrif yn iawn  bydd £6,000 o ostyngiad yn y balans ariannol ac y dylid ystyried hyn wrth drafod praesept flwyddyn 2017/2018.
Penderfynwyd : derbyn y fantolen gan ddiolch i’r Clerc am ei gwaith.
Praesept

Derbyniwyd y cadarnhad gan y Clerc fod gohebiaeth Cyngor Gwynedd wedi ei ateb yn nodi dymuniad y Cyngor Tref i gadw lefel y praesept ar £53,000  am 2016/2017 ( gan gofio sylwadau blaenorol y Cyng. Ken Williams wrth ystyried y flwyddyn 2017/2018)
Hysbysfwrdd Canol Tref 

Adroddodd y Cadeirydd nad oedd yr ymateb i weld yn mynd i fod yn un ffafriol oddiwrth swyddogion Capel Salem gan eu bod yn pryderu y byddai mwy o hysbysfyrddau yn cuddiad y Capel gan fod sawl un yna yn barod. Mae’r Gweinidog am ei drafod efo’i swyddogion.
Trafodwyd y fandaliaeth fu ar rai yn y Parc yn y gorffennol ac y byddai angen ystyried  yn ofalus pa ddeunydd i’w ddefnyddio a’i leoliad.
Penderfynwyd : aros am gadarnhad gan swyddogion a Gweinidog Capel Salem..
Materion Eraill

Dim materion eraill i’w trafod.
